
Sabotaje
algoritmikoa

DIANA FRANCO EGUREN

tibismo digitalaren inguruan zenbait

informaziora heldu naiz. Aktibista digi-
taletan pentsatzen dudanean, antolaketa
moduetan ere pentsatzen dut, denok ez
diegu-eta arazoei berdin heltzen. Batzuek
aktibismo digitalari komunikazioatik hel-
tzen diote, beste batzuek ezagutza komu-
nitateak sortzen dituzte, eta badira ere
tresna eta azpiegituretan eragitea bila-
tzen dutenak, besteak beste.

Palestinako aktibismo digital foroa
izan berri da. Honako gaiak landu dira:
zelan lortzen dute algorimoek dugun
mundu ikuskerari forma ematea? Zer ge-
ratzen da isildua? Zelan sortzen da baz-
terkeria adimen artifizial sistemetan? Eta
zelan erantzun dezakegu, desinformazioa
erabiltzen denean gezurrak kontatzeko
edota gizagabetzeko?

Beharbada, Palestinako herriarekiko
gurean dugun jarrera zabalduena da ge-
nozidioa egiten ari direla. Israel fanatiko
psikopata talde batek gidaturiko herria
dela, Palestinako aberastasuna beregana-
tzeko zekenkeriak gidatua, palestinarrak
gizagabetu dituen talde zitala.

Baina ez da horrela mundu guztian,
kontakizunak oso ezberdinak dira adibi-
dez Amerikako Estatu Batuetan. Eta herri
horretan zelataritzaren praktika gailen-
du da gobernuaren aldetik. Ugazabaren
tresnek ez dute inoiz nagusiaren etxea
desmuntatuko esaldiari tiraka, AEBetara
loturiko tresna digitalak ez erabiltzeko
praktika zabaltzen hasia da herri hartan,
eta ezagutza zabaltzeko, alternatibak es-
kaintzeko zerrendak sortzen hasi dira.

Adimen artifizilak kontakizunetan era-
giteko duen ahalmena eragozteko, tresna
alternatiboak erabiltzeaz gain, adimen
artifiziala sabotatzeko tresna zerrendak
ere agertzen ari dira, adibidez, Algorith-
mic Sabotage Research Group (ASRG)
taldeak sorturikoa. Euren hitzetan, “egun
gizatasunarentzat kaltegarriak diren
praktika algorimikoen kontra egiteko eta
dugun eredu digitala berrirudikatzeko
beharrezkoak diren tresnak”. @

Informazio sareetan murgilduta, ak-

Red hedabidea itxiarazi dute

Z  AXIER LOPEZ

RGIAk harremanazuen Red.media
Ahedabidearekin. Beren bideoak
euskaratzeko baimena eman zigu-
ten eta gure irakurleentzat interesgarri
ziren edukiak ekartzen genituen gure-
ra. Beste norabidean ere, Red-ek hartu
izan ditu ARGIAko edukiak eta Euskal
Herriari lotutako edukiak argitaratzean,
kontrasteak egiteko eta iturriak bilatze-
ko harreman periodistikoak ohikoak
ziren. 2023an sortu zenetik, konpromi-
so antiinperialista, antikapitalista eta
aurrerakoi argiak gidatu du proiektua.
Alemaniako eta nazioarteko askotariko
herri mugimenduei buruzko albisteak
eta erreportajeak egin dituzte, fokua
bidegabekeriatan jarrita. Hilaren 23an
jakinarazi zuten hedabidearen itxiera.
"Alemaniako Gobernuak eta sionis-
ten aldeko agendarekin lerrokatutako
komunikabideek bultzatutako despres-
tigio eta errepresio kanpaina luze batek"
behartuta, hedabideari amaiera eman
behar izan diotela salatu dute. Egozten
diote Alemanian palestinarren alde-
ko protestak "sustatu" izana, Berlingo
Humboldt Unibertsitatearen okupazioa,
edo "terrorista palestinarrei” ahotsa
ematea Ekialde Hurbileko politikari eta
aktibista batzuk elkarrizketatzeagatik.
Haien aurkako beste akusazio na-
gusia da Red.media errusiar interesen
proxy-a izatea. Errusiari eta Ukrai-
nako gerrari buruz Red.mediak duen
jarrera argia dela azpimarratu dute:

Errusia "bere interes geopolitikoek
mugiarazten duten potentzia inperia-
lista bat da, AEB, Txina, EB eta NATO
bezalaxe". Red.mediak Ukrainaren
inbasioa publikoki kritikatu izan du,
eta gaineratu dute argi adierazi izan
dutela gerra bloke inperialisten arte-
ko gatazka dela Ukrainakoa. Red-eko
langileen babesa Ukrainan, Errusian
eta mundu osoan "inperialismoari au-
rre egiten" dioten langileentzat dela
argitu dute.

GOGOZ KONTRA ITXI

Red.media-k lantaldearen segurtasu-
naren aurkako mehatxu zuzenak jaso
izana salatu du, baita lankide batzuen
bizitzaren aurkako mehatxuak ere.
"Errepresioa gero eta handiagoa de-
nez, eta taldearen segurtasuna ezin
dugunez bermatu", itxi egin behar izan
dute hedabidea. "Ez da gure boronda-
tez hartutako erabakia izan", azpima-
rratu dute, eta "errepresioaren nor-
malizazio globalaren" barruan kokatu
dute, "genozidio baten aurka ahotsa
altxatzea delitu bihurtzen duena".

X eta Telegramen dituzten kanalak
aktibo mantentzeko asmoa dute, bolun-
tarioen lanaren bidez. Palestinan estatu
demokratiko bakarra sortzeko eskae-
rari tinko eutsi, eta inperialismoaren,
kolonialismoaren, apartheidaren eta za-
palkuntza mota ororen aurkako borro-
karekin jarraitzeko deia egiten dute. ®

